
Коми Республикаса Каналан Сӧветӧ 
2019 вося тӧвшӧр тӧлысь 1 лунсянь рака тӧлысь 31 лунӧдз 
гражданасянь воӧм гижӧда шыӧдчӧмъяс видлалӧм
Коми Республикаса Каналан Сӧветӧ (водзӧ – Каналан Сӧвет) 2019 вося тӧвшӧр тӧлысь 1 лунсянь рака тӧлысь 31 лунӧдз воис 192 шыӧдчӧм, на лыдын 81 гижӧда шыӧдчӧм (сы лыдын 50 асшӧр шыӧдчӧм, ӧтйӧза организацияяссянь 14 да котыръяссянь 17 шыӧдчӧм). 
Став гижӧда шыӧдчӧм лыдысь быд нёльӧд письмӧ (26) воис электроннӧй документӧн: Ӧтуввез-водзвежӧс пыр, мый меститчӧма Ӧтуввезйын Каналан Сӧветлӧн официальнӧй сайтын, либӧ электроннӧй пошталӧн официальнӧй инпас вылӧ. 

[image: image1.emf]письма, 

поступившие в 

форме 

электронного 

документа

26 %


Письмӧясыс воисны республикалӧн дас квайт муниципальнӧй юкӧнса олысьяссянь. Медтшӧкыда Каналан Сӧветӧ шыӧдчылісны Сыктывкарса олысьяс (41). Отчётнӧй кадколастын 9 шыӧдчӧм воис странаса мукӧд дінмуысь – Москва, Калининград, Воронеж, Оренбург обласьтса Соль-Илецк, Москва обласьтса Луховцы да Щелково каръясысь.
Коми Республикаса Каналан Сӧветӧ 
2019 вося І кварталын воӧм 
гижӧда шыӧдчӧмъяслӧн тематика 

Гижӧда шыӧдчӧмъяссӧ видлалӧмыс петкӧдлӧ, мый гражданаӧс медся ёна майшӧдлӧны канмукӧд, йӧзкотыркӧд да политикакӧд йитчӧм юалӧмъяс, на лыдын олан пунктъяс социальнӧя да экономика боксянь сӧвмӧдӧм, канму власьт органъяслӧн, меставывса асвеськӧдлан органъяслӧн да ӧтйӧза организацияяслӧн удж.
Сыктывкарса Ягкар микрорайон биаруӧн могмӧдӧмсӧ пыртӧма 2019 во вылӧ Коми Республикаса адреснӧй инвестиция уджтасӧ. Тайӧ юалӧмъясӧн граждана унаысь шыӧдчылісны воддза воясӧ. Ӧнія кад кежлӧ биару нуӧдӧмсӧ нюжӧдӧма проектно-сметнӧй документацияын эрдӧдӧм тырмытӧмторкӧд йитӧдын, мый вӧсна колӧ вежны вӧр зонаса неыджыд участоклысь статуссӧ, кыті кутас мунны 250 метр кузьта биару труба сэк, кор биарупроводлӧн ӧтувъя кузьтаыс 31 километр. Микрорайонын олысьяс майшасьӧны, мый биаруӧн могмӧдӧмсӧ вермасны нюжӧдны нӧшта некымын во вылӧ.
Княжпогост районса Пӧлӧвник грездын олысьяс ӧнія кадӧ олӧны электричествоӧн ӧтув могмӧдӧмтӧг. 2018 вося рака тӧлысьӧ найӧ кырымалісны Рытыв-войвывса сетевӧй организация МРСК йӧзлы восьса акционер котыркӧд электричество везъяс дорӧ йитчӧм йылысь сёрнитчӧмъяс, мынтісны эз этша сьӧм, а уджъяссӧ сідз эз и вӧчны.
Изьва районса Кельчиюр сиктын олысьяс корӧны лэптыны ФАП.
Уджвывса ветеранъясӧс, кодъяс шойччӧны Сыктывкарса “Максаковка” социальнӧй шӧринын, майшӧдлӧ юӧр сы йылысь, мый учреждениесӧ вермасны тупкыны либӧ вежны сылысь статуссӧ, мый бӧрын став услугасӧ кутасны сетны дон босьтӧмӧн.
Сыктывкарса шахматист-ветеранъяс шыӧдчисны отсӧгла, медым пыр уджалысь шахматнӧй клублы сетісны жыр Войтырлӧн ёртасян керкаын.
Сыктывкарса спортивнӧй федерацияӧс петкӧдлысь корӧ видлавны “Коми Республикаын мортӧс ёнмӧдан да спорт юкӧнын ӧткымын юалӧм йылысь” Коми Республикаса Оланпасӧ вежсьӧмъяс пыртӧм йылысь юалӧм сы вӧсна мый, сылӧн видзӧдлас серти, оланпасын абу “уполномочитӧм орган” кыввежӧртас, федеральнӧй оланпастэчаслӧн уна положение абу пыртӧма республикаса оланпасӧ.
Мылдін районса Якша посёлокын олысьяс корӧны отсӧг больнича здание серти, кутшӧмӧс колӧ капитальнӧя дзоньтавны, индӧны, мый колӧ ньӧбны регыдъя отсӧг сетан машина сы вӧсна, мый райцентрӧдз воӧдчан туйыс зэв лёк (120 км сайӧ), а сідзжӧ вӧзйӧны медицина уджалысьяслысь лыдсӧ чинтытӧг да выль кадръяс корӧмӧн сетны ФАП-лы лунся стационар статус.
Лётчик, кодлы абу веськодь республикаын авиациякӧд йитчӧм юалӧмъяс серти артмӧм серпасыс, корӧ вичмӧдны Ан-2 самолёт дзоньталӧм вылӧ сьӧм, медым водзӧ вӧдитчыны сыӧн Кӧрткерӧс районса Кӧрткерӧс сиктлӧн аэродромын.
Сыктывкарса Кӧджпом-Читын олысь том семья мӧвпалӧ кага чужтӧм йылысь да кӧсйӧ тӧдны, кыдзи водзӧ кутасны сӧвмӧдны тайӧ микрорайонын инфраструктурасӧ, сы вӧсна мый челядьӧс видзанінъяс да школаяс ылынӧсь.
Коми Республикаса нимйӧза артистъяс корӧны видлавны позянлун, медым Сыктывкарса да ставнас республикаса артистъяслы, кодъяслы сетӧма “нимйӧза” ним, кыпӧдісны быдтӧлысся социальнӧй пособие, да вайӧдӧны видлӧг вылӧ Москваысь практика, кӧні татшӧм мынтӧмыс лоӧ 30 сюрс шайт.
Кулӧмдін районлӧн сикт овмӧдчӧминъясса администрацияясын муниципальнӧй служащӧйяс корӧны гижны Коми Республикаса Веськӧдлан котырӧ шыӧдчӧм сы йылысь, медым видлалісны регионса муниципальнӧй служащӧйяслы удждон кыпӧдан юалӧмсӧ.
“Коми войтыр” дінмукостса ӧтйӧза ӧтмунӧмӧс петкӧдлысьяс, кыдзи и кольӧм воясӧ, зіля ёртасьӧны оланпас пыртысь власьткӧд. Сідз, Вуктылса юкӧн вӧзйӧ урчитны социальнӧя отсалан мераяс уна челядя семьяяслы, кытчӧдз медыджыд кагалы оз тыр 23 арӧс; вынсьӧдны Вуктыл районын удждон дорӧ 1,5 мындаын районса коэффициент; сетны позянлун сиктса олысьяслы дасьтыны вӧр материалъяс олан пункт мудоръясын. Койгорт районӧс петкӧдлысьяс вӧзйисны пыртны вежсьӧмъяс оланпастэчасӧ, медым сетісны позянлун чукӧртны ув-бадьсӧ абу сӧмын му вылын куйлысь пуяслысь, но и сулалысь кос пуяслысь, пӧрӧм, чардбиӧн лыйӧм, лэчыд тӧлӧн пӧрӧдӧм пуяслысь да с.в.
“Изьватас” изьваса комияслӧн дінмукостса ӧтйӧза ӧтмунӧм вӧзйӧ: чинтыны войвылын пенсия вылӧ петан арлыдсӧ важъяӧдз; “дорйыны” коми кыв; пыртны уджавны дугдӧм мусирпроводъясӧн вӧдитчӧмысь ӧлӧдӧм; сетны вужвойтырлы позянлун вӧдитчыны вӧр-ваӧн дзескӧдтӧг; пыртны Архангельск обласьтса Шиес станцияын ЧКШ полигон стрӧитӧм вылӧ мораторий; уськӧдӧ тӧд вылӧ сійӧс, мый Изьва районын колӧ стрӧитны социальнӧй объектъяс да вӧзйӧ шуны 2019 во Сикт воӧн.
Республикаын олысьясӧс сідзжӧ ёна майшӧдлӧны оланін да коммунальнӧй овмӧсын мытшӧдъяс.
Йӧзсӧ майшӧдлӧ ЧКШ чукӧртӧмысь тариф мындаыс. Пача керкаясын олысь гражданаӧс дӧзмӧдӧ ёг нуӧмысь ӧтувъя тариф. Найӧ лыддьӧны, мый сиктсаяслы тарифсӧ колӧ чинтыны. Воӧны лёк вайысь предметъяс торйӧн чукӧртӧм серти вӧзйӧмъяс: ртуть, пластик да мукӧдторсӧ вӧзйӧны чукӧртны торъя контейнеръясӧ да нуны найӧс кыкысь вонас. Сідзжӧ йӧзсӧ дӧзмӧдӧ “Коми энергосбытӧвӧй компания” восьса акционер котырсянь воысь ӧтувъя квитанция, кытчӧ пыртӧма “Ухтажилфонд” ичӧт кывкутана котыр дінму операторлысь услугаяссӧ.
“Заложники Крайнего Севера” ӧтйӧза организация корӧ мездыны воркутаса посёлокъясын став олысьӧс, а сідзжӧ найӧс, кодъяс сулалӧны Ылі Войвыв районъясысь мӧдлаӧ овмӧдӧм вылӧ ӧчередьын, капитальнӧй дзоньталӧм вылӧ сбор мынтӧмысь.
Регионын олысьяс водзӧ висьталӧны, мый найӧ паныдӧсь Шиес станцияын ёг чукӧртан полигон стрӧитӧмлы. Чилимдін районса Печора дорйысь комитет Ставроссияса экология протест лунӧ нуӧдіс митинг, кӧні корисны дзик пыр дугӧдны ЧКШ полигон оланпас торкалӧмӧн лэптӧмсӧ, пыртны сикас серти бӧрйытӧм шыбласъяссӧ дінмуяс костын новлӧдлӧмысь ӧлӧдӧм; татшӧм жӧ корӧмъясӧн петкӧдчисны Усинск карын олысьяс; “Коми войтыр” дінмукостса ӧтйӧза ӧтмунӧм майшасьӧ, мый полигон стрӧитӧм вӧсна вермас лоны экология боксянь катастрофа да вӧзйӧ дасьтыны оланпас, мый гарантируйтӧ, мый ёгсӧ дінму сайысь оз вайны. Чилимдін районын олысьяс ӧтув чукӧртчылігӧн юксисны видзӧдласӧн, мый ЧКШ-ӧн вӧдитчӧм серти дінму оператор абу дась збыльмӧдны Шыбласъясӧн вӧдитчӧм йылысь оланпассӧ, да вӧзйисны дасьтыны туй карта, сетны олысьяслы позянлун бӧрйыны шыбласъяс бырӧданногсӧ, индыны уджтас пыртан кадколастъяссӧ, урчитны уна челядя семьяяслы кокньӧдъяс. 
I кварталын оланпастэчас бурмӧдӧм серти вӧзйӧмъясӧн шыӧдчӧмъясын сёрниыс муніс татшӧмторъяс йылысь.
148 сюрс соотечественник нимсянь, кодъяс кырымалісны “небыд лапаяс” (онихэктомия) операция, мый вӧсна каньяс лоӧны вермытӧмъясӧн, дугӧдӧм йылысь петиция, шыӧдчысь (оланінсӧ абу индӧма) корӧ ыстыны Россия Федерацияса Федеральнӧй Собраниелӧн Каналан Думаӧ вӧзйӧм, медым пыртны пемӧсъясӧс кывкутӧмӧн видзӧм йылысь оланпасӧ чунь помлысь бӧръя камар вундан операция дугӧдӧм йылысь положение.
Республикаса (ёнджыкасӧ Сыктывкарса) олысьяс водзӧ зіля пырӧдчӧны “лӧньлун йылысь” оланпас видлалӧмӧ. Керкаясын олысьясӧс майшӧдлӧ вузасянінъяслӧн холодильникъясысь звукошумӧвӧй вибрация, сигнализациялӧн электричество поле улын сутки чӧж олӧмыс. Вӧзйӧны урчитны оланін кутысьяслысь налӧн олан площадьын олысьясӧн вӧчӧмторъясысь кывкутӧм. Корӧны гӧгӧрвоӧдны шыа реклама ладмӧдан юкӧнын оланпас пыртан ногъяссӧ. Корӧны отсавны бать-мамлы дорйыны челядьлысь инӧдъяссӧ, кодъяс “шумитӧны” ас патераясын (кок шы, бӧрдӧм) “лёк суседъяслӧн тиранияысь”.
Каналан Сӧветса Веськӧдлысь Н.Б. Дорофеева видлаліс 3 гижӧда шыӧдчӧм, Каналан Сӧветса Веськӧдлысьӧс вежысь В.А. Косов – 2, сы лыдын 1 – тшӧктӧм серти, Каналан Сӧветса Веськӧдлысьӧс вежысь В.В. Жиделева – 3.
Оланпастэчас да меставывса асвеськӧдлӧм комитет видлаліс 11 шыӧдчӧм, на пиысь 10 – Каналан Сӧветса юрнуӧдысьяслӧн тшӧктӧм серти; социальнӧй политика комитет – 21 шыӧдчӧм, на пиысь 17 – тшӧктӧм серти; сьӧмкуд, вот да экономическӧй политика комитет – 9 шыӧдчӧм, ставсӧ – тшӧктӧм серти; вӧр-ва озырлун, вӧр-ваӧн вӧдитчӧм да экология комитет – 11 шыӧдчӧм, ставсӧ – Каналан Сӧветса юрнуӧдысьяслӧн тшӧктӧм серти; оланін да коммунальнӧй овмӧс юалӧмъяс серти пыр уджалысь комиссия – 11 шыӧдчӧм, Уджаланарт да депутатъяслӧн этика серти пыр уджалысь комиссия – тшӧктӧм серти 1 шыӧдчӧм.
Каналан Сӧветса Аппаратӧн юрнуӧдысь Д.Н. Челпановский Каналан Сӧветса юрнуӧдысьяслӧн тшӧктӧм серти видлаліс 3 шыӧдчӧм.
Пыдісянь видлалӧм могысь 46 гижӧда шыӧдчӧм Каналан Сӧветса чина йӧз ыстісны Коми Республикаса олӧмӧ пӧртысь власьт органъясӧ, Коми Республикаса прокуратураӧ, республикалӧн муниципальнӧй районъясса да кар кытшъясса муниципальнӧй юкӧнъяслӧн администрацияясса чина йӧзлы.
Гражданалӧн шыӧдчӧмъяс серти уджын тӧдчанаторйӧн лоӧ сійӧ, мый шыӧдчысьяс аттьӧалӧны оланпас дасьтысьясӧс. Сідз, отчётнӧй кадколастӧ воис 7 аттьӧалана гижӧд:
депутат Н.Б. Дорофеевалы – “Уна челядя семьяяслӧн сыктывкарса ассоциация” ӧтйӧза ӧткотырсянь отсӧгысь да организациякӧд уджалӧмысь;
депутатъяс Н.Б. Дорофеевалы, В.В. Жиделевалы да С.В. Артеевлы – Федеральнӧй пошта связьлӧн Коми Республикаын веськӧдланін – “Россияса пошта” Федеральнӧй канму ӧтувъя предприятиесянь “Бурвӧчан пу” бурвӧчан акцияӧ пырӧдчӧмысь;
депутат Т.А. Саладинлы – керкалӧн сӧветӧн веськӧдлыссянь стӧча индӧм кывкутана могъясӧн уна патераа керкаӧн веськӧдлан сёрнитчӧм веськӧдлан компаниясянь сетӧм серти дыр сулалысь юалӧм разьӧмысь; Сыктывкарса Читын олысьяссянь микрорайонын керкаяс биаруӧн могмӧдӧм серти проект збыльмӧдӧмын отсалӧмысь;
“Каналан Сӧветса депутатъяслы да уджалысьяслы” (Коми Республикаса Юралыськӧд да Россияса удж министерствокӧд ӧттшӧтш) – Сыктывкарса Льӧмъю турбазаын олысь уджвывса ветерансянь, пенсионерсянь сыысь, мый разисны уна вося юалӧм сы серти, мый турбазаса социальнӧя дорйытӧм гражданалы колӧ лӧсьӧдны Краснозатонскӧй посёлокса олысьяскӧд транспортын ӧтувъя социальнӧй билетӧн ветлӧм вылӧ ӧткодь условиеяс.
Индӧм кадколастӧ Каналан Сӧветӧ воӧм шыӧдчӧмъясын шыӧдчысьяс, вылынджык индӧмаяс кындзи, тӧдчӧдісны со татшӧм юалӧмъяс:
Челядьлы республиканскӧй больничаӧ МРТ препарат ньӧбӧм, мый сетӧ позянлун наркоз улын видлавны ичӧт арлыда челядьӧс;
Луздор районса Летка сиктын ичӧт школалысь важ здание капитальнӧя дзоньталӧм да культура учреждение улӧ сійӧс сетӧм;
Сыктывдін районлӧн Выльгорт сиктса керкаысь, кутшӧмӧс 2012 воӧ шуӧма аварийнӧйӧн, мӧдлаӧ овмӧдӧм;
Сыктывкарын Берегдор улича кузя олан керка видлалӧм сы серти, лоӧ-ӧ сійӧ аварийнӧйӧн; 
Сыктывкарын Пушкин улича кузя ӧтуволанінса пӧдвальнӧй жырйын шоныдӧн да ваӧн могмӧдан трубаяс вежӧм;
Сыктывкарын Гӧрд Партизанъяс улича кузя олан керка могмӧдӧм вылӧ му участок выльысь оформитӧм;
шыӧдчысьлӧн видзӧдлас серти, Сыктывкарын Банбан улича кузя туй дзоньталігӧн сьӧмкуд сьӧмсӧ абу торъя мог вылӧ видзӧмсӧ прӧверитӧм (воис Россияса арталан палатаысь);
капитальнӧя дзоньталӧмысь взнос мынтан кадколаст прӧверитӧм, кутшӧм воӧ дінму уджтасӧ уна патераа олан керка пыртан кадпассянь 5 во кольӧм бӧрын;
“Коми Республикаын муниципальнӧй юкӧнъяслӧн меставывса асвеськӧдлан органъяс да Коми Республикаса канму власьт органъяс костын реклама юкӧнын торъя уджмогъяс выль ног юклӧм йылысь” Коми Республикаса Оланпас примитӧмкӧд йитӧдын нуӧдан реклама конструкцияяс разьӧмысь сьӧмсӧ выльысь арталӧм;
“Коми ремесленнӧй палата” абу коммерческӧй партнёрство бердын йӧзкостса художественнӧй прӧмыселъяслы отсӧг сетан позянлун;
мыж вештанінысь суседлӧн бӧр локтӧмкӧд йитӧдын вермытӧмлы ӧтуволанінын мӧд жырйысь койка-места сетӧм;
Сыктывкарса челядьлы торъя керкалӧн реабилитация группаын кагаӧс бурдӧдӧмсӧ нюжӧдӧм;
семьяяслы, кӧні чужис коймӧд либӧ унджык кага, быдтӧлысся сьӧм мынтӧмсӧ 2017-2018 воясӧ дугӧдан помкаяс;
70 арӧсысь ыджыдджык арлыда ӧткӧн олысь гражданалы капитальнӧя дзоньталӧмысь мынтӧм серти кокньӧдъяс сетан пӧрадоксӧ гӧгӧрвоӧдӧм;
гражданалы, кодъяслы сетӧма “Почёта уджалысь” ним, пенсия дорӧ доплата пыртӧм;
Кӧрткерӧс районса “Коми культура шӧрин” муниципальнӧй сьӧмкуд учреждениелы Н.А. Нестеровалысь ним сетӧм да казьтылан мемориальнӧй пӧв сувтӧдӧм, кытчӧ гижасны Каналан Сӧветса депутатлысь олантуйсӧ;
республикаса Оланподувлы 25 во тырӧмлы сиӧм восьса урок нуӧдӧм могысь Каналан Сӧветса депутатӧс “Сыктывкарса “1 №-а гимназия” муниципальнӧй асшӧрлуна велӧдан учреждениеӧ ыстӧм;
“гожся” кад бергӧдӧм;
В.И. Ленинлысь шойсӧ гуалӧм да мавзолей бырӧдӧм;
да мукӧд.
	Перевод словосочетаний для диаграммы 1

	Письма, поступившие в форме электронного документа 26 %
	Электроннӧй документӧн воӧм письмӧяс 26 %

	Перевод словосочетаний для диаграммы 2

	Государство, общество, политика
	Канму, йӧзкотыр, политика

	Социальная сфера
	Социальнӧй юкӧн

	Экономика
	Экономика

	Оборона, безопасность, законность
	Оборона, безопасносьт, оланпаслун

	Жилищно-коммунальная сфера
	Оланін да коммунальнӧй овмӧс юкӧн

1 кварт

		письма		60

		телеграммы		0

		электронная почта		13

		факсограммы		0

		интернет-приемная		8

				81

		письма		60

		интернет-приемная		21

				81

Лист1

				1 кварт

		Государство, общество, политика		48%		44

		Социальная сфера		21%		19

		Экономика		14%		13

		Оборона, безопасность, законность		3%		3

		Жилищно-коммунальная сфера		14%		13

				100%		92

